
um rannsókn á hagkvæmni aukinnar ákvæðisvinnu.

Flm.: Eggert G. Þorsteinsson.

Alþingi ályktar að skora á ríkisstjórnina að láta í samráði og samvinnu við sam-
tök launþega og vinnuveitenda fram fara rannsókn á, hvort ekki sé hagkvæmt að
koma á aukinni ákvæðisvinnu í hinum ýmsu starfsgreinum Í þjóðfélaginu, m. a.
með hliðsjón af reynslu nágrannaþjóða okkar í þeim efnum.

Leiði rannsóknin í ljós, að aukin ákvæðisvinna sé þjóðhagslega æskileg, heimilar
Alþingi ríkisstjórninni að veita nauðsynlegum undirbúningi þar að lútandi alla aðstoð
og fyrirgreiðslu í samráði og samstarfi við fyrrgreinda aðila.

Greinargerð.
Í allmörg ár hefur sá háttur' verið á hafður í nokkrum starfsgreinum, að vinnu-

laun hafa verið greidd samkvæmt umsömdum ákvæðisvinnuverðskrám. Sérstaklega
hafa þessar kaupgreiðsluaðferðir verið reyndar í byggingariðnaðinum, og mun þar
um lengsta reynslu í þessum efnum að ræða. Auk byggingariðnaðaríns hefur þessi
aðferð einnig nokkuð verið reynd í fiskiðnaðinum við ýmis störf í hraðfrystihúsun-
um hjá verkakonum og körlum, án þess að sérstök ákvæði séu þar um i kjara-
samningum, nema hjá verkakonum í fiskþvotti og síldarsöltun. A nokkuð sérstakan
hátt má einnig segja, að megingrundvöllur launakjara á fiskiskipaflotanum byggist
á launum miðað við afköst, þó að aflinn takmarki þar afkastamöguleika.

Verkalýðsfélög þeirra starfsgreina, sem náð hafa kjarasamningum um ákvæðis-
vinnu, mundu telja það stórlega skerðingu kjara sinna og samningsréttar, ef aðför
yrði gerð að þessum ákvæðum kjarasamninga þeirra. - Meðlimum vinnuveitenda-
samtakanna hefur í æ ríkara mæli skilizt, að þessi háttur á kaupgreiðslu er öruggari
i sambandi við áætlanir í þeirra starfi, þannig að fyrir fram gefast meiri möguleikar
á því að segja til um kostnað viðkomandi verks. Jafnframt verður hver einstakur
verkamaður, iðnlærður og óiðnlærður, ábyrgari, en um leið frjálsari í sínu starfi.
Af framansögðu er ljóst, að ákvæðisvinna á mikinn hljómgrunn hér á landi.

Með nágrannaþjóðum okkar hefur ákvæðisvinnufyrirkomulagið átt að fagna
vaxandi athygli beggja aðila, verkalýðssamtaka og vinnuveitenda, með þeim árangri,
að i stórauknum fjölda starfsgreina er nú unnið að þVÍ að koma þessu breytta
skipulagi á.

Með hliðsjón af framansögðu virðist eðlilegt, að hér á landi verði rannsakaðir
möguleikar á þVÍ að koma á ákvæðisvinnu við hin ýmsu störf, sem unnin eru i
landinu. Með það i huga er þingsályktunartillaga þessi flutt.

Leiði fyrrgreind rannsókn í ljós, að æskilegt sé frá sjónarmiði hlutaðeigandi
aðila, að ákvæðisvinna geti taIizt hagkvæmari í fleiri eða færri starfsgreinum, þá
er ríkisstjórninni heimilað Í samráði vð samtök launþega og vinnuveitenda að
veita alla aðstoð til sannprófana í þessum efnum.

Rannsókn og prófanir slíkra mála sem hér um ræðir gætu orðið allumfangs-
miklar, enda má ekkert til þess spara, að niðurstöður verði ekki vefengdal' og að
raunhæfar niðurstöður skapist.


